
Tuag at Ragoriaeth

ADRODDIAD I'R CYDBWYLLGOR

20 MAI 2020
Adroddiad gan: Arwyn Thomas, Rheolwr Gyfarwyddwr GwE
Pwnc: Trefniadau pontio i gael dysgwyr yn 6l i'r ysgol

1.0 Diben yr Adroddiad
1.1 Caniatdu i Awdurdodau Lleol, GWE ac ysgolion baratoi ac ymateb yn gyflym pan fydd

Llywodraeth Cymru yn cyfarwyddo ysgolion i ailagor i ragor o ddisgyblion.

2.0 Y Cefndir
2.1 Mae’'r Gweinidog wedi dweud yn glir y bydd unrhyw benderfyniad ynghylch ailagor ysgolion
Cymru yn cael ei arwain gan y cyngor gwyddonol diweddaraf a bydd yn seiliedig ar ddiwallu’r

pum egwyddor allweddol:

1. Diogelwch, a lles meddyliol, emosiynol, a chorfforol myfyrwyr a staff

2. Cyfraniad parhaus i'r ymdrech a'r strategaeth genedlaethol i frwydro yn erbyn
lledaeniad Covid-19

3. Hyder rhieni, staff a myfyrwyr — yn seiliedig ar dystiolaeth a gwybodaeth — fel y gallant
gynllunio ymlaen llaw

4. Y galluiflaenoriaethu dysgwyr ar adegau allweddol, gan gynnwys y rheini o gefndiroedd
difreintiedig

5. Cysondeb a fframwaith Llywodraeth Cymru ar gyfer gwneud penderfyniadau, i sefydlu
arweiniad i gefnogi mesurau fel pellhau, rheoli presenoldeb a chamau amddiffyn

ehangach

Mae’r Gweinidog hefyd wedi pwysleisio y bydd unrhyw gyhoeddiad ynghylch ailagor ysgolion
yn cael ei wneud ganddi hi ac y byddai’r penderfyniad hwnnw’n cael ei gyfleu i randdeiliaid

ymhell ymlaen llaw er mwyn i bawb gael amser i gynllunio ar gyfer y cam nesaf. Ar hyn o

bryd nid yw’r sefyllfa yng Nghymru wedi newid ac nid oes disgwyl i ysgolion agor ar 1°f

Mehefin fel sydd wedi’i nodi yn Lloegr.

Fodd bynnag, pan fydd Llywodraeth Cymru yn rhoi’r cyfarwyddyd i ailagor ysgolion i ragor o
ddysgwyr, mae hi’'n bwysig bod ysgolion wedi’u paratoi i sicrhau bod y cyfnod pontio mor

llyfn a phosibl.

Ystyriaethau

Mae'r papur sy’n cael ei gyflwyno yn Atodiad 1 yn amlinellu sut gall GwE, yr awdurdodau
lleol ac ysgolion weithio mewn partneriaeth i ddatblygu fframwaith rhanbarthol er mwyn
cynllunio’r broses o gael plant yn 6l i'r ysgol. Nod hyn yw sicrhau bod ysgolion yn cael
cefnogaeth gynhwysfawr gyda’r dasg o ailagor. Bydd y Fframwaith yn cynnwys asesiadau risg
a pholisiau/canllawiau drafft sy’n edrych ar amrywiaeth o feysydd y mae angen i ysgolion eu
hystyried a’u datblygu. Mae Atodiad 2 yn cynnwys enghraifft o asesiad risg drafft. Bydd dull
gweithredu rhanbarthol hefyd yn rhoi’r hyder i staff, disgyblion a rhieni y bydd cysondeb a
thegwch yn y ffordd y caiff y gwaith o addasu ysgolion ei rheoli.

Argymhellion

Gofynnir i'r Cydbwyllgor gymeradwyo dull gweithredu rhanbarthol, gyda GwE, awdurdodau
lleol ac ysgolion yn gweithio mewn partneriaeth, ar gyfer y cam nesaf o addasu addysg yng
Nghymru.

Goblygiadau Ariannol

Nid oes unrhyw oblygiadau ariannol newydd yn deillio o’r adroddiad hwn.

Effaith ar Gydraddoldeb
Nid oes unrhyw oblygiadau newydd i gydraddoldeb yn deillio o’r adroddiad hwn.

Goblygiadau ar Bersonél

Nid oes unrhyw oblygiadau newydd ar bersonél yn deillio o’r adroddiad hwn.

Ymgynghori sydd wedi digwydd

Ymgynghorwyd a Bwrdd Rheoli GWE a sampl o Benaethiaid o’r sectorau gwahanol.

Atodiadau

9.1 Atodiad 1 — Papur drafft ‘Trefniadau Pontio i Gael Dysgwyr yn 0l i'r Ysgol - Cydweithio i
Gynllunio’n Dda’.
Atodiad 2 — Asesiad risg ysgolion uwchradd drafft.

BARN Y SWYDDOGION STATUDOL
Swyddog Monitro:

Dim i’'w ychwanegu o safowynt priodoldeb.

Swyddog Cyllid Statudol:

Nodaf fod rhan 5.1 o’r adroddiad uchod yn cadarnhau nad oes unrhyw ymhlygiadau ariannol yn codi
o’r adroddiad hwn.




